
CETMAR pecha o proxecto
SILENCIOS con avances no
estudo do ruido marino e da
viabilidade dos motores
eléectricos para a frota de
baixura

Ignacio Gonzalez Liafo
Unidade de Tecnoloxias Marifias do Centro Tecnoldxico do Mar - Fundacion CETMAR

Establecer as bases para un desenvolvemento da actividade extractiva mais sostible e
con menor impacto que contribla a lograr o bo estado ambiental do medio marifio é o
obxectivo fundamental dos proxectos SILENCIO e SILENCIOS, unhas iniciativas nas que o
Centro Tecnoléxico do Mar-Fundacién CETMAR estivo traballando ao longo de 2021 e
2022, e que agora finalizan con destacados avances no estudo do ruido marifio e da
viabilidade dos motores eléctricos para a frota de baixura.

Asi, e no que se refire as actividades relacionadas coa monitorizacion do ruido marifio,
deuse continuidade ao realizado no proxecto anterior, SILENCIO. Partindo do ali
aprendido mellorouse a instalacion do hidréfono (Fig.1) situado na plataforma de
Cortegada, proxima a llla de Cortegada, pertencente ao Parque Nacional Maritimo-
Terrestre das lllas Atlanticas, uns traballos realizados polos técnicos da Unidade de
Tecnoloxias Marifias de CETMAR e o grupo de Tecnoloxia Multimedia da Universidade
de Vigo.

Esta infraestrutura de observacidn meteoroléxica e oceanografica forma parte do
Observatorio Costeiro da Xunta de Galicia e leva recollendo datos desde 2008, formando
parte tamén do Observatorio Transfronteirizo da Marxe Ibérica: Observatorio RAIA
(www.marnaraia.org). No marco destes proxectos, e ademais de manter a recollida de
rexistros sonoros en continuo, implementaronse melloras no algoritmo de deteccidn de
fontes sonoras naturais (cetaceos) e humanas (embarcaciéns).

Figura 1. Hidréfono en plataforma de Cortegada

En canto as fontes de orixe natural, determinouse que a mais importante é o ruido
emitido polos cetdaceos marifios, unha informacion que posibilita o estudo do
comportamento destes animais como indicador da calidade ambiental do medio
marifio.

Pola sua banda, a principal fonte de orixe antropogénico é a producida polos motores
das embarcacions, tanto das de pequeno tamafio que faenan na zona de marisqueo de
Carril, como dos barcos de maior envergadura que entran e saen do porto de Vilagarcia.
Ademais da identificacion das principais fontes de ruido marifio, o proxecto SILENCIOS
mellorou a ferramenta (Fig.2) que permite escoitar eses sons practicamente en tempo
real e cuxo acceso é libre a través da  seguinte ligazdn:
https://utmar.cetmar.org/silencio/

Para completar os logros neste ambito, SILENCIOS permitiu engadir tamén sensérica de
medida da contaminacién luminica para obter datos sobre a calidade do ceo de forma
continua e permanente no tempo.

Ademais da monitorizacidén do ruido marifio e da identificacion das principais fontes de
emision, o proxecto SILENCIOS permitiu ampliar o estudo realizado en SILENCIO sobre a
viabilidade da propulsién eléctrica na frota de baixura, ampliandoo a mais localizaciéns
na zona de Galicia, asi como noutras comunidades como Andalucia, Catalufia e Valencia,
0 que permitiu caracterizar unha ampla tipoloxia de actividades e traballos marifios.
Para iso analizouse a actividade dunha parte representativa de cada unha das zonas e
as sUas actividades para, mediante a instalacion de GPS, solicitar informacién sobre os
seus principais movementos e sobre o uso dos motores nun ambito concreto.

Froito deste estudo concluiuse que o cambio a un motor eléctrico é mais viable para
aquelas actividades pesqueiras que utilizan as embarcacidons para desprazarse a un
Unico punto e regresar tras a faena, como é o caso do marisqueo a frote ou a navalla,
ou de actividades que requiran de baixas velocidades ou estean limitadas por unha
normativa de emisions baixas, por exemplo a Albufera de Valencia. A potencia e a
autonomia que alcanzan os motores implementados (Fig.3), polo momento, é limitada.

Figura 3. Probas do motor eléctrico e pack de baterias

Hai que destacar tamén o estudo realizado sobre a electrificacién de maquinaria auxiliar,
polo cal, no caso concreto dos haladores (Fig.4), concluiuse que a substitucidon dos
sistemas de motorizacién hidrdulicos por outros eléctricos favorece a reducién de ruido
gue sofren os traballadores, mellorando as suas condiciéns de seguridade no traballo, e
da pegada de carbono da actividade, ao non producirse emisions.

Figura 4. Halador eléctrico utilizado nas probas

O proxecto, realizado coa colaboracién da Fundacién Biodiversidad, do Ministerio para
la Transicion Ecoldgica y el Reto Demografico, a través do Programa Pleamar,
cofinanciado polo FEMP, incluiu ademais actividades de diseminacién e sensibilizaciéon
sobre a problematica do ruido marifio en varios institutos publicos de Educacion
Secundaria (Nigradn, Baiona), asi como noutros foros mais técnicos como o laboratorio
tecnolodxico A Industriosa de Vigo.

Ademais da Universidade de Vigo, CETMAR contou para a execucion de todas estas
accions coa Universidad Politécnica de Catalufia (Observatorio OBSEA), Universidad
Politécnica de Valencia, asi como a colaboracion de oito confrarias en Galicia (A Guarda,
Baiona, Cangas, Bueu, Muros, Lira, Vilanova de Arousa e Vigo), unha en Cataluia
(Vilanova i Geltru), outra en Andalucia (Sanlucar de Barrameda) e por ultimo en Valencia
(Gandia e a comunidade de pescadores de El Palmar).

Todo o traballo desenvolvido ao longo destes dous proxectos, que CETMAR espera
poder continuar no futuro, resimese en dous audiovisuais elaborados no marco destas
iniciativas e dispofiible en youtube:

https://www.youtube.com/watch?v=-r40139zwYk
https://www.youtube.com/watch?v=FwdC1AeGXSs

